
3347 
 

УДК 177 
ҚОҒАМДЫҚ САНАНЫ ЖАҢҒЫРТУДАҒЫ ҚИЯНАТСЫЗДЫҚ 

 ИДЕЯЛАРЫНЫҢ ӚЗЕКТІЛІГІ 
 

Мустафина Толганай Вагизовна 
mustafina_tv@bk.ru 

Л.Н.Гумилев атындағы ЕҰУ Философия мамандығының  
2 курс PhD докторанты, Астана, Қазақстан 

Ғылыми жетекшісі – академик, ф.ғ.д. Ж.Абдильдин 
 

Адамзат тарихының дамуы әрбір ұлттың, әрбір халықтың ӛзін-ӛзі қалыптастырып, 
жетілдіруінде барынша ӛзіне ғана тән ерекшелікті алға тарта отырып, жүзеге асыруға 
тырысатындығын байқатуда. Бұл жайт әрбір халықтың тарихи сахнада ӛз орнын айғақтап, 
ғылым, мәдениет, ӛнерде ӛз ізін қалдыруға бағытталған қадаммен байланысты.  

Ӛзін-ӛзі толыққанды қалыптастырып, жетілдіруге деген талпыныстар тарихта 
тоталитарлық режимдердің басым ықпалымен тежеліп те отырғаны кӛпшілігімізге мәлім.  
Ондай жүйеде ӛздігінше ойлау мен ӛмір сүруге деген талпыныстар жасанды бірігейлік пен 
жаппай ұқсастанумен алмастырылып келген. Алайда, ондай жасанды бірігейлік тоқырау мен 
жатсынуға әкеліп соққандығына да тарихымыздан куәміз. Қарама-қайшылықтардың 
бірігейлігінсіз дамудың жоқтығы, мәселелердің жемісті шешілмеуі белгілі. Олай болса, 
қарама-қайшылықтар арқылы даму үрдісі – табиғи үдеріс, азаматтық қоғам мен 
демократияшыл елдің қалыптасуының кепілі болмақ.  

Мәселенің келесі бір қыры – қайшылықтарды шешуде бірін-бірі жоққа шығарып, 
қорлау мен зәбір етуден ада болып, қақтығыстарды ұтымды шеше білуде. Ол үшін халықтар, 
ұлттар, басқа да әлеуметтік топтар қарым-қатынасындағы шиеленістерді аша отырып, тӛл 
тарихымыздың қойнауындағы, сондай-ақ кӛпұлтты және поликонфессиялы ӛзге ӛркениетті 
елдердің шиеленіс жағдайларынан шығу тәжірибесін ескере отырып, пәрменді 
механизмдерді жүзеге асыру қажет. 

Қиянат пен қиянатсыздық ұғымдары – ӛздерінің сыры мен қыры бар біріне-бірі 
қарама-қарсы түсініктер. Олар әуел бастан бірімен-бірі үйлесе алмайтыны шындық. 
Дегенмен, жеке тұлға, топтық, мемлекеттік-қоғамдық тұрғысынан күнделікті ӛмірде олар 
бірімен-бірі тығыз байланысты әрі бірін-бірі алмастырып та отырады [1].   

Әлеуметтік субъект ӛмірінің әр түрлі деңгейінде қиянат пен қиянатсыздықтың 
алмасуын тоқтату туралы ойлар мен ізденістер зерттеушілердің назарында болатыны 
орынды жайт. Сондай-ақ, қиянатсыздық құндылығының ӛмірге барынша таралуы туралы 
ілімнің әлі де болса тиісті деңгейде қалыптаспай отырғандығына да назар аударған абзал.  

Ойшылдыққа бейім адам санасында және әлеуметтік агрессия, қиянат феномендерін 
арнайы зерттеушілер тарапынан қиянаттың үнемі циклдік сипатта қайталанып отыратыны 
неліктен, біріне-бірі жау топтар арасында келісім мен бейбіт қатынастардың жүзеге асуы 
мүмкін бе, қиянаттың шырқау шыңына жеткен қанпезер соғыстар мен қантӛгістерден кейін 
қалайша қоғамдық прогресс болуы мүмкін деген сияқты орынды сұрақтар үнемі қойылады.  

Техникалық ӛркениет шеңберінде қиянатсыздық ілімі табиғи құбылыстардан адамдар 
арасындағы қарым-қатынастар жүйесіне алмасуда. Қиянатсыздық стратегиясының 
алғышарттары ӛмірдің әлеуметтік, саяси, рухани салалары, жаһандық экологиялық 
мәселелерді шешу, қоғамның болашағын анықтайтын тарихи жолды таңдауда орын алады.  

Кез келген қоғам үшін материалдық ӛндіріс, экономикалық даму мүмкіндіктері 
қажетті екені белгілі. Ӛндіріс тәсілдерінің белгілі бір дәрежеде мәжбүрлеу  арқылы жүзеге 
асырылып отырғаны да анық. Ӛрескел де қатаң тәсілдердің құлиеленушілік қоғамында орын 
алғанын да тарихтан білеміз. Ондай қоғамда құлды барынша жазалап, тіпті ӛлтіріп салуға 
мүмкін еді. Феодалдық, капиталистік қоғамда да мәжбүрлеу нысандары орын алған. Мұны 
қажеттіліктер арқылы экономикалық мәжбүрлеу десек те болады. Адам жалпы мағынасында 

